
					এই পাতাটির মুদ্রণ সংশোধন করা প্রয়োজন। 
98 कॉलिन ।
মদনে হয়ত কুলাইবে না,-তাই প্ৰকাশ্যে বসন্তেরও কিঞ্চিত প্ৰশংসাবাদ করিয়া, তঁহাকেও মদনের সহায় হইতে অনুরোধ করিলেন । ( ১ ) এ দিকে রতি-মদনের পঞ্চবাণের যিনি অধিষ্ঠাত্রী দেবতা, মদনের জগদুন্মাদনার যিনি প্রধান সাধন, অথবা এক কথায়, মদনের যিনি যথা-সর্বস্ব,-সেই মদনময়জীবিত রতিও পতির সহ-গামিনী হইলেন। ইন্দ্ৰ ভাবিলেন, “মদন, বসন্ত, রতি-তিন জনে যখন যাইতেছেন, তখন আর ! ভাবনা কি ? বসন্ত বহির্জগতের সম্রাটু, পৃথিবীর বাহ্যিক সৌন্দর্য্যের অদ্বিতীয় অধীশ্বর ; মদন অন্তর্জগতের বিলাস-মগ্ন অধিপতি, সৌরকুলের রাজা “অগ্নিবর্ণের’ ন্যায়। সুখৈক-শরণ ; তিনি বসন্তের সৈনাপত্যে জগদবিজয় করেন ; আর রতি, তিনি ত বহিরন্তরউভয় জগতের যাবতীয়-সৌন্দৰ্য্যের, যাবতীয় সম্পদের একমাত্র ভাণ্ডার, ঋতুরাজ বসন্ত ও হৃদয়রাজ মদনের জীবনী শক্তি ;— এবংবিধ ব্যক্তি-ত্ৰয়ের যখন সমবায় ঘটিয়াছে, তখন আর ভাবনা কি ?’ কালিদাস এই যে ত্ৰিশক্তির সমবায় করিয়াছেন, দেখা যাউক, ইহার ফল কিরূপ হয়।
বিশ্ব বিমোহন পতি, বিরূপক্ষের ধ্যান-ভঙ্গ করিতে যাত্ৰা করিলেন ভাবিয়া, কোমল-হৃদয় রতির প্রাণ কঁপিয়া উঠিল। তিনি ভয়ে ভয়ে পতির সঙ্গে চলিলেন। ( ২) মদন এবং রতি তপোমগ্ন পিনাক-পাণির আশ্রমে উপস্থিত হইবার পূর্বেই ৷ তথায় বসন্ত আবিভূতি হইয়াছেন। অকালে, অকস্মাৎ বসন্তের

১ । কুমার, ৩য়-২১ ৷৷ ২ ৷৷ কুমার, ওয়-২৩ ৷৷

		 এই পাতা শেষ সম্পাদিত হয়েছে ১২:৪৫টার সময়, ২ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

